
                                                                             2013 թվականի            N      –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
“Հայաստանի Հանրապետության բյուջետային համակարգի մասին” Հայաստանի Հանրապետության օրենքի 23-րդ հոդվածի 3-րդ մասին համապատասխան` 

Հայաuտանի Հանրապետության կառավարությունը որոշում է.
1. “Հայաստանի Հանրապետության 2013 թվականի պետական բյուջեի մասին”  Հայաստանի Հանրապետության օրենքի N 1 հավելվածում կատարել վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման 5-րդ և 11-րդ հավելվածներում կատարել փոփոխություններ և լրացումներ` համաձայն NN 1, 2 հավելվածների:
2. 2013 թվականին հղիության և ծննդաբերության նպաստների ու Ժամանակավոր անաշխատունակության նպաստների գծով կատարված փաստացի ծախսերի ֆինանսավորման նպատակով Հայաստանի Հանրապետության աշխատանքի և սոցիալական հարցերի նախա​րարության սոցիալական ապահովության պետական ծառայությանը 2013 թվականի պետական բյուջեում միջծրագրային վերաբաշխում կատարելու միջոցով`  հատկացնել 2,447,066.4 հազ,դրամ, այդ թվում՝ ''Հղիության և ծննդաբերության նպաստ'' ծրագրի գծով 1,883,892.9 հազ,դրամ, ''Ժամանակավոր անաշխատունակության դեպքում նպաստի վճարում'' ծրագրի գծով 563,173.5 հազ,դրամ` համաձայն սույն որոշման N 1 հավելվածի:


3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  


ՀԻՄՆԱՎՈՐՈՒՄ

“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին” Հայաստանի Հանրապետության կառավարության որոշման նախագծի ընդունման 

Անհրաժեշտությունը

Հայաստանի Հանրապետության Կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 23-րդ հոդվածի 3-րդ մասին համապատասխան:

Որոշման նախագծի ընդունման անհրաժեշտությունը հիմնականում պայմանավորված է Հղիության և ծննդաբերության, ինչպես նաև Ժամանակավոր  անաշխատունակության  նպաստների գծով ՀՀ կառավարությանն առընթեր պետական եկամուտների կոմիտեի նկատմամբ Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության (այսուհետ` Ծառայություն) ունեցած պարտավորությունները մարելու հանգամանքով:
Ընթացիկ իրավիճակը և խնդիրները

Ծառայության կողմից վերը նշված ծրագրերի գծով 01.11.2013թ. դրությամբ Հայաստանի Հանրապետության կառավարության առընթեր պետական եկամուտների կոմիտեի (ՊԵԿ) նկատմամբ պարտավորությունը (ներառյալ սեպտեմբեր ամսվա ծախսը) կազմում է 2,404,551.5 հազ,դրամ, որից ''Հղիության և ծննդաբերության նպաստ'' ծրագրի գծով 1,814,858.0 հազ,դրամ, ''Ժամանակավոր անաշխատունակության դեպքում նպաստի վճարում'' ծրագրի գծով 589,963.5 հազ,դրամ: 2013 թ. հոկտեմբեր-դեկտեմբեր ամիսների ընթացքում տեղերում կատարված ծախսերի ֆինանսավորման հայտերը ՊԵԿ-ի կողմից Ծառայությանը կներկայացվեն առաջիկայում, իսկ նրանց փոխհատուցումը կկատարվի 2014թ. I եռամսյակի ընթացքում:

Հաշվի առնելով ընթացիկ տարվա Հայաստանի Հանրապետության պետական բյուջեի եկամուտների ապահովման անհրաժեշտությունը (Հայաստանի Հանրապետության կառավարությանն առընթեր պետական եկամուտների կոմիտեի գրությունը կցվում է), սույն նախագծով առաջարկվում է Ծառայությանը հատկացնել լրացուցիչ միջոցներ` գոյացած պարտավորությունները մարելու նպատակով: 
Տվյալ բնագավառում իրականացվող քաղաքականությունը

Պետական բյուջեի եկամտային մասի կատարողականի ապահովումն է:

Կարգավորման նպատակը և բնույթը

Սույն որոշման նախագծով առաջարկվում է

“Հղիության և ծննդաբերության նպաստ” ծրագրի գծով

ՀՀ 2013 թվականի պետական բյուջեով ''Հղիության և ծննդաբերության նպաստ'' ծրագրի գծով (10 բաժին, 04 խումբ, 01 դաս, 05 ծրագիր)  նախատեսվել է   3,175.416.8 հազ,դրամ: Տարեկան բյուջեով նախատեսված գումարի դիմաց գանձապետարանի կողմից ծառայությանը առ 01.11.2013թ. հատկացվել է 3,162,629.4 հազ,դրամ,  փաստացի ծախսը կազմել է 4,977,295.7 հազ,դրամ, իսկ դրամարկղային ծախսը՝ 3,162,437.7 հազ,դրամ: Վերոհիշյալ դրամարկղային ծախսը իր մեջ ներառում է Հայաստանի Հանրապետության կառավարությանն առընթեր պետական եկամուտների կոմիտեի կողմից տրամադրված տեղեկանքների հիման վրա ծրագրի գծով ապահովադիրների մոտ տեղերում՝  2012 թվականի հոկտեմբեր-դեկտեմբեր,  2013 թվականի հունվար-հունիս ամիսների կատարված ծախսը՝ 2,789,645.0 հազ,դրամ, ինչպես նաև ապահովադիրների սեփական միջոցների հաշվին ընթացիկ տարվա հոկտեմբերի 31-ի դրությամբ կատարված ծախսերի Ծառայության կողմից փոխհատուցված մասը` 372,792.7 հազ,դրամ: Ներկայումս Հայաստանի Հանրապետության կառավարությանն առընթեր պետական եկամուտների կոմիտեին Ծառայության պարտքը  (ներառյալ սեպտեմբեր ամսվա ծախսը) կազմում է 1,814,858.0 հազ,դրամ: 

Բյուջետային մնացորդը 12,979.0 հազ,դրամ:
Տարեկան սպասվող ծախսի մեջ ապահովադիրների սեփական միջոցների հաշվին կատարված ծախսի Ծառայության կողմից փոխհատուցվող մասը ըստ կանխատեսումների՝ կկազմի 454,806.7 հազ,դրամ, իսկ Հայաստանի Հանրապետության կառավարությանն առընթեր պետական եկամուտների կոմիտեին փոխհատուցվող գումարը՝ 4,604,503.0 հազ,դրամ: 

Հաշվի առնելով ընթացիկ տարվա անցած ամիսներին Ծառայության կողմից ապահովադիրներին փոխհատուցվող գումարների դինամիկան, Հայաստանի Հանրապետության պետական բյուջեով հիշյալ ծրագրի գծով տարվա համար նախատեսված 3,175.416.8 հազ,դրամի դիմաց տարեկան սպասվող ծախսը կկազմի՝ 5,059,309.7 հազ,դրամ, իսկ չբավարարող գումարը` 1,883,892.9 հազ,դրամ: (2013 թվականի հոկտեմբեր- դեկտեմբեր ամիսների  տեղերում կատարված ծախսը ՊԵԿ-ին կփոխատուցվի 2014թ.-ին):

“Ժամանակավոր  անաշխատունակության  դեպքում նպաստի վճարում”

 ծրագրի գծով

Հայաստանի Հանրապետության 2013 թվականի պետական բյուջեով ''Ժամանակավոր  անաշխատունակության նպաստ'' ծրագրի գծով (10 բաժին, 09 խումբ, 02 դաս, 09 ծրագիր)  հաստատվել է  2,860.633.7 հազ,դրամ: Տարեկան բյուջեով նախատեսված գումարի դիմաց գանձապետարանի կողմից ծառայությանը առ 01.11.2013թ. հատկացվել է 2,833,457.2 հազ,դրամ, փաստացի ծախսը կազմել է 3,422,252.2 հազ,դրամ, իսկ դրամարկղային ծախսը՝ 2,832,558.7  հազ,դրամ: Վերոհիշյալ դրամարկղային ծախսը իր մեջ ներառում է Հայաստանի Հանրապետության կառավարությանն առընթեր պետական եկամուտների կոմիտեի կողմից տրամադրված տեղեկանքների հիման վրա ''Ժամանակավոր  անաշխատունակության նպաստ'' ծրագրի գծով   ապահովադիրների մոտ տեղում 2012թ. հոկտեմբեր-դեկտեմբեր, 2013 թվականի հունվար-հունիս  ամիսների կատարված ծախսը՝ 2,824,784.4 հազ,դրամ, ինչպես նաև ընթացիկ տարվա նոյեմբերի 1-ի դրությամբ ապահովադիրների սեփական միջոցների հաշվին կատարված ծախսերի Ծառայության կողմից փոխհատուցված մասը` 7,774.3 հազ,դրամ: Ներկայումս Հայաստանի Հանրապետության կառավարությանն առընթեր պետական եկամուտների կոմիտեին Ծառայության պարտքը (ներառյալ սեպտեմբեր ամսվա ծախսը) կազմում է 589,693.5 հազ,դրամ: 

Բյուջետային մնացորդը 28,075.0 հազ,դրամ:
Տարեկան սպասվող ծախսի մեջ ապահովադիրների սեփական միջոցների հաշվին տարվա ընթացքում կատարված Ծառայության ծախսի փոխհատուցվող մասը ըստ կանխատեսումների կկազմի 9,329.3 հազ,դրամ, իսկ Հայաստանի Հանրապետության կառավարությանն առընթեր պետական եկամուտների կոմիտեին փոխհատուցվող գումարը՝ 3,414,477.9 հազ,դրամ: 

Հաշվի առնելով ընթացիկ տարվա անցած ամիսներին Ծառայության կողմից ապահովադիրներին փոխհատուցվող գումարների դինամիկան, Հայաստանի Հանրապետության պետական բյուջեով հիշյալ ծրագրի գծով տարվա համար նախատեսված 2,860.633.7 հազ,դրամի դիմաց սպասվող ծախսը կկազմի 3,423,807.2 հազ,դրամ, իսկ չբավարարող գումարը` 563,173.5 հազ,դրամ: (2013 թվականի հոկտեմբեր- դեկտեմբեր ամիսների տեղերում կատարված ծախսը ՊԵԿ-ին կփոխատուցվի 2014թ.-ին):

Մյուս կողմից տնտեսումներ են առաջացել Հայաստանի Հանրապետության 2013 թվականի պետական բյուջեի 10 բաժնի 04 խմբի 01 դասի “02. “Ընտանեկան նպաստ և միանվագ դրամական օգնություն” և 10 բաժնի, 05 խմբի, 01 դասի «05. Գործազրկության նպաստ» ծրագրերի գծով մասնավորապես` 

1. «Գործազրկության նպաստ» ծրագրով նախատեսվել է նպաստ վճարել 16617 գործազուրկի 3,589,272.0 հազ,դրամի շրջանակներում, տարվա ընթացքում կատարված փոփոխությունների արդյունքում նախատեսվել է գործազրկության նպաստ վճարել 15215 գործազուրկի կամ ճշտված բյուջեն կազմել է 3,286,577.8 հազ,դրամ, հունվար-հոկտեմբեր ամիսների համար փաստացի նպաստ է տրամադրվել 9154 գործազուրկի հաշվով, սա նշանակում է, որ հունվար-հոկտեմբեր ամիսներին տնտեսվել է շուրջ 1,090,980.0 հազ,դրամ (15215 գործազուրկ x18.0 հազ.դրամ*10 ամիս-9154գործազուրկ x18.0 հազ. դրամ*10 ամիս):

2. “Ընտանեկան նպաստ և միանվագ դրամական օգնություն” ծրագրով նախատեսվել է տարեկան 36,378,390,1 հազ. դրամ:

2013 թվականի հունվար-հոկտեմբեր ամիսներին փաստացի ֆինանսավորումը կազմել է 28,839,729,6 հազ.դրամ, նոյեմբեր-դեկտեմբեր ամիսների համար կանխատեսվում է 5,838,660.5 հազ. դրամի ծախս կամ մինչև ընթացիկ տարվա վերջ կծախսվի` 34,678,390,1 հազ. դրամ, սա նշանակում է, որ կտնտեսվի շուրջ 1,700,00,0 հազ. դրամ: 

Այս իրավիճակը բացատրվում է նպաստառու ընտանիքների թվաքանակը նախատեսվածից պակաս լինելու հանգամանքով: Նախատեսված 103918 ընտանիքների փոխարեն 2013թ. 10 ամիսների միջին ամսական նպաստառու ընտանիքների թիվը կազմել է 99122 ընտանիք: 


Վերոգրյալով պայմանավորված առաջարկում ենք Հայաստանի Հանրապետության 2013 թվականի պետական բյուջեում  միջծրագրային վերաբաշխում կատարելու միջոցով, 747,066,4 հազ,դրամ պակասեցնել «Գործազրկության նպաստ» ծրագրից և 1,700,000.0 հազ,դրամ պակասեցնել «Ընտանեկան նպաստ և միանվագ դրամական օգնություն» ծրագրից և ավելացնել 563,173.5 հազ,դրամ “Ժամանակավոր անաշխատունակության  դեպքում նպաստի վճարում” ծրագրին, 1,883,892.9 հազ,դրամ “Հղիության և ծննդաբերության նպաստ” ծրագրին: 
Նախագծի մշակման գործընթացում ներգրավված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության և աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը
Որոշման ընդունման դեպքում ապահովվում է ընթացիկ տարվա պետական բյուջեի եկամտային մասի` Ծառայության կողմից փաստացի ծախսերին համապատասխան վճարումների կատարումը, ինչպես նաև վճարումները չկատարելու դեպքում պետության հանդեպ տույժերի և տուգանքների առաջացման կանխումը:
Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին”
 Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին” Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին” 
 Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
“Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:







